VENDIM
Nr.273, daté 10.5.2006

PER KRIJIMIN E AGJENCISE KOMBETARE TE ARSIMIT DHE FORMIMIT
PROFESIONAL

Né mbéshtetje t& nenit 100 té Kushtetutés dhe té shkronjés “dh” té nenit 7 té ligjit nr.8872,
daté 29.3.2002 “Pér arsimin dhe formimin profesional”, me propozimin e Ministrit t& Arsimit dhe
Shkencés dhe té Ministrit té Punés, Céshtjeve Sociale dhe Shanseve té Barabarta, Késhilli i Ministrave

VENDOSI:

1. Krijimin e Agjencisé Kombétare t& Arsimit dhe Formimit Profesional, si institucion né
varési té Ministrisé sé Arsimit dhe Shkencés.

2. Agjencia Kombétare e Arsimit dhe Formimit Profesional ka objekt kryesor té veprimtarisé
krijimin e njé sistemi kombétar e unik té kualifikimeve profesionale, t€ njohura né nivel kombétar dhe
ndérkombétar.

Agjencia Kombétare e Arsimit dhe Formimit Profesional harton programe pér realizimin e
politikave pér zhvillimin e arsimit dhe formimit profesional, t¢ miratuara nga Ministria e Arsimit dhe
Shkencés dhe nga Ministria e Punés, Céshtjeve Sociale dhe Shanseve té Barabarta.

3. Funksionet kryesore té Agjencisé Kombétare té Arsimit dhe Formimit Profesional jané:

a) hartimi dhe rishikimi i listés kombétare té profesioneve dhe i pérshkrimeve pérkatése;

b) hartimi dhe rishikimi i kuadrit kombétar té kualifikimeve profesionale (KKKP) me
pérshkrimin e standardeve pér nivelet dhe drejtimet, si dhe i kritereve té vlerésimit e certifikimit;

c) hartimi dhe rishikimi i skeletkurrikulave té kualifikimeve profesionale;

¢) akreditimi i institucioneve, gé ofrojné arsimim dhe formim profesional;

d) pércaktimi i standardeve té trajnimit, fillestar dhe té vazhdueshém, té personelit
mésimdhénés té arsimit dhe formimit profesional;

dh) pércaktimi i kritereve pér vlerésimin dhe certifikimin e arsimit dhe formimit profesional;

e) ndértimi dhe rifreskimi i bazés sé té dhénave pér kuadrin kombétar t& kualifikimeve
profesionale (KKKP), pér skeletkurrikulat, akreditimin, certifikatat e dhéna, nevojat pér kualifikime
profesionale etj., gé lidhen me arsimin dhe formimin profesional.

4. Agjencia Kombétare e Arsimit dhe Formimit Profesional raporton, né ményré periodike, né
Késhillin Kombétar té Arsimit dhe Formimit Profesional pér ¢éshtjet e veprimtarisé sé vet.

5. Funksionimi i Agjencisé Kombétare té Arsimit dhe Formimit Profesional béhet né
pérputhje me rregulloren, e cila, pas késhillimit me Késhillin Kombétar t€¢ Arsimit dhe Formimit
Profesional, miratohet nga Ministri i Arsimit dhe Shkencés dhe nga Ministri i Punés, Céshtjeve
Sociale dhe Shanseve té Barabarta.

6. Ministri i Arsimit dhe Shkencés, mbéshtetur edhe né sugjerimet e Késhillit Kombétar té
Arsimit dhe Formimit Profesional, i propozon Kryeministrit strukturén dhe organikén e Agjencisé
Kombétare té Arsimit dhe Formimit Profesional.

7. Organika dhe numri i punonjésve té Agjencisé Kombétare t& Arsimit dhe Formimit
Profesional té jené brenda numrit té pérgjithshém té punonjésve té sistemit t& Ministrisé sé Arsimit
dhe Shkencés.

8. Efektet financiare, gé rrjedhin nga zbatimi i kétij vendimi, té pérballohen nga buxheti i
miratuar pér vitin 2006, pér Ministriné e Arsimit dhe Shkencés, e cila té celé njé zé té vecanté né
buxhetin e vet pér Agjenciné Kombétare té Arsimit dhe Formimit Profesional.

9. Emérimi dhe lirimi nga detyra i Drejtorit t€ Agjencisé Kombétare té Arsimit dhe Formimit
Profesional béhen né pérputhje me procedurat e pércaktuara né vendimin nr.173, daté 7.3.2003 té
Késhillit té Ministrave “Pér emérimin, lirimin ose shkarkimin nga detyra té drejtuesve té
institucioneve né varési té Késhillit t&é Ministrave, Kryeministrit ose té€ ministrave”.

Para nxjerrjes sé aktit t¢ emérimit, lirimit ose shkarkimit nga detyra té Drejtorit té Agjencise,
Ministri i Arsimit dhe Shkencés késhillohet me Késhillin Kombétar t& Arsimit dhe Formimit
Profesional.

10. Pér népunésit e Agjencisé Kombétare t€ Arsimit dhe Formimit Profesional respektohen



procedurat e parashikuara né ligjin 8549, daté 11.11.1999 “Statusi i népunésit civil”.

11. Ngarkohen Ministria e Arsimit dhe Shkencés dhe Ministria e Punés, Céshtjeve Sociale dhe
Shanseve té Barabarta pér zbatimin e kétij vendimi.

Ky vendim hyn né fugi pas botimit né Fletoren Zyrtare.

KRYEMINISTRI
Sali Berisha

